
NAJPOSJEĆENIJA UTAKMICA PROTIV FK SLOBODA

Susret posljednjeg kola sa Slobodom na Koševu, Sarajevo je dočekalo kao lider na ta-
beli sa jednim bodom prednosti u odnosu na drugoplasirani Željezničar, pa je računica 
bila jasna. Bordo timu je za sigurno osvajanje šampionskog naslova bila dovoljna bilo 
kakva pobjeda nad Tuzlacima.

U fantastičnoj atmosferi koju je napravilo preko 20.000 domaćih navijača, Sarajevo 
je pružilo još jednu odličnu partiju i zasluženo stiglo do pobjede. Već u 12. minuti 
tribine su proključale. Gojko Cimirot sjajno pronalazi Leona Benku koji preciznim 
udarcem pogađa mrežu gostiju za 1:0. Samo pet minuta kasnije, prednost bordo tima 
bila je udvostručena. Gojko Cimirot je još jednom u ulozi asistenta, a mrežu Kenana 
Pirića ovog puta pogađa Krste Velkoski i to je bilo 2:0.

Rano vodstvo je opustilo fudbalere Sarajeva, što gosti kažnjavaju te u 30. minuti 
preko Zebe smanjuju rezultat na 2:1. To je ipak bilo sve što je Sloboda uradila u ovom 
susretu, a 12 minuta prije kraja Nemanja Bilbija, nakon sjajne akcije Benke i Velkosk-
og, pogađa za konačnih 3:1 i potvrdu osvajanja šampionske titule. Nakon posljednjeg 
sudijskog zvižduka uslijedilo je veliko slavlje navijača bordo tima, koje se sa koševsk-
og stadiona prenijelo i na ulice našeg glavnog grada.

- Htjeli smo još trajati u Evropi, ali nakon 
poraza je sve bilo jasno. Evropa je svakako 
bonus, a prvenstvo je nešto do čega se 
živi. Kreće jedna maratonska trka, meni 
posebice zanimljiva jer je novi šampionat 
za mene. Radio sam u više država, a nadam 
se da ću se dobro snaći i da ću što prije 
pohvatati konce, poručio je Zekić.

Sloboda je kao novi premijerligaš prilična 
nepoznanica.

- Dolazi nam Sloboda sa velikim motivom. 
Povratnik u najviši rang i svjesni smo svi 
nekakavih zamki poslije tih evropskih 
utakmica, ali izbog motiva protivnika, tako 
da i mi moramo biti na nivou i siguran sam 
da ćemo sutra igrati sa pravom energijom 
onako kako dolikuje ekipi Sarajeva. Imali 
smo dosta upitnika oko Slobode. Imali smo 
mali broj uzoraka da bi mogli izanalizirati 
ekipu Slobode. Bilo je dosta promjena kod 
njih, promijenio se i trener zadnjih desteak 
dana tako da imamo nekakva očekivanja 
kako bi Sloboda trebala izgledati, ali zaista 
nakon svega ovoga nemamo puno vremena. 
Moramo se koncetriratri na sebe, izaći sa 
jasnom idejom, velikom energijom i nadam 
se opet uz potporu naših navijača da ćemo 
savladati prvu prepreku da bi nam bilo 
lakše u nastavku prvenstva, poručio je.








